
Apakah kegunaan Poro® Suspension 

Poro® Suspension digunakan untuk 

melegakan demam dan kesakitan yang 

ringan atau sederhana. 

Bagaimana Poro® Suspension 

berfungsi 

Poro® Suspension mengandungi 

paracetamol yang mempunyai kesan 

analgesik untuk mengurangkan 

kesakitan, dan kesan antipiretik yang 

dapat menurunkan demam.  

Sebelum menggunakan Poro® 

Suspension 

- Bila tidak boleh menggunakan 

Jangan menggunakan  Poro® 

Suspension jika anda alah kepada 

paracetamol atau mana-mana 

komponen dalam produk ini.  

-Sebelum mula menggunakan  

Beritahu doktor atau ahli farmasi anda 

jika anda alah kepada paracetamol atau 

anda mempunyai masalah kesihatan 

yang lain. Beritahu doktor atau ahli 

farmasi anda jika anda mengalami 

penyakit anemia (kekurangan sel darah 

merah yang sihat), penyakit jantung, 

paru-paru, buah pinggang atau hati.  

 

- Jika mengambil ubat-ubat lain 

Jangan mangambil ubat lain yang 

mengandungi paracetamol pada masa 

yang sama. Beritahu doktor atau ahli 

farmasi anda jika anda menggunakan 

ubat aspirin atau ubat antikoagulan 

(ubat untuk mencairkan darah atau 

menghalang pembekuan darah). 

Beritahu doktor atau ahli farmasi anda 

jika anda sedang mengambil sebarang 

ubat, termasuk ubat yang tidak 

memerlukan preskripsi. 

Cara menggunakan Poro® 

Suspension 

- Berapa banyak harus digunakan 

Kanak-kanak 1 – 5 tahun:  

2.5mL – 5mL (1/2– 1 sudu teh) 

Kanak-kanak 6 – 12 tahun:  

5mL – 10mL (1 – 2 sudu teh) 

Ubat ini boleh digunakan setiap 4 

hingga 6 jam mengikut keperluan 

(Maksimum 4 dos dalam 24 jam). 

Jangan melebihi dos yang ditetapkan.  

- Bila perlu digunakan 

Poro® Suspension perlu diambil 

mengikut masa yang dinasihatkan oleh 

doktor atau ahli farmasi anda. Ubat ini 

boleh diambil bersama atau tanpa 

makanan. 

- Berapa lama perlu digunakan 

Gunakan Poro® Suspension seperti 

yang diarahkan oleh doktor atau ahli 

farmasi anda. 

Jikalau demam berterusan melebihi 3 

hari atau keadaan berulang, atau kalau 

kesakitan berterusan untuk lebih 

daripada 5 hari, sila jumpa doktor 

dengan segera. 

 

- Jika terlupa menggunakan 

Jika anda terlupa mengambil satu dos 

Poro® Suspension, ambil dos itu 

secepat mungkin. Jika mendekati masa 

pengambilan dos yang kedua, jangan 

mengambil dos yang berganda untuk 

menggantikan dos yang terlupa, 

kecuali dinasihati oleh ahli profesional 

kesihatan. 

- Jika mengguna berlebihan (terlebih 

dos) 

Jika anda menggunakan lebih banyak 

paracetamol daripada yang sepatutnya 

(terlebih dos): 

Nasihat perubatan segera perlu dicari 

sekiranya berlaku terlebih dos, 

walaupun anda atau anak anda 

kelihatan sihat. Ini kerana terlalu 

banyak paracetamol boleh 

menyebabkan kerosakan hati yang 

tertangguh dan serius. Telefon doktor 

anda atau pergi ke bahagian 

kemalangan dan kecemasan terdekat 

anda dengan segera. 

Mungkin tiada simptom dalam 24 jam 

pertama walaupun pucat, loya (rasa 

sakit), berpeluh, muntah (sakit), hilang 

selera makan dan sakit perut mungkin 

berlaku.  

 

Semasa menggunakan Poro® 

Suspension 

- Perkara yang perlu dilakukan 

Ikut arahan doktor anda apabila anda 

sedang mengambil Poro® Suspension.  

 

- Perkara yang tidak boleh dilakukan 

Jangan berhenti mengambil ubat ini 

atau mengubah pengambilan dos tanpa 

arahan doktor. Jangan memberi Poro® 

Suspension kepada orang lain 

walaupun simptom mereka serupa 

dengan anda. 

AMARAN 

 

Ubat ini mengandungi 

PARACETAMOL. 

 

Jangan mengambil ubat lain yang 

mengandungi paracetamol pada 

masa yang sama. 

 

- Perkara yang perlu diberi perhatian 

Amaran alahan: Paracetamol boleh 

menyebabkan reaksi kulit yang teruk. 

Gejala termasuk kemerahan kulit, 

lepuh atau ruam. Ini boleh menjadi 

tanda-tanda keadaan yang serius. Jika 

tindak balas terhadap ubat ini berlaku, 

berhenti menggunakannya dan 

dapatkan bantuan perubatan dengan 

segera. 

 

Jikalau demam berterusan melebihi 3 

hari atau keadaan berulang, atau kalau 

kesakitan berterusan untuk lebih 

daripada 5 hari, sila jumpa doktor 

dengan segera. 

Kesan-kesan sampingan 

Kesan-kesan sampingan paracetamol 

adalah ringan, walau bagaimanapun 

paras darah yang tidak normal pernah 

dilaporkan.  

 

Reaksi alahan kulit termasuk 

kemerahan pada kulit, angioedema 

(pembengkakan lapisan kulit dalam 

yang disebabkan oleh pengumpulan 

cecair), Steven-Johnson Syndrome 

(penyakit kulit dimanifestasi dengan 

ruam sakit yang merebak dan 

melepuh) atau Toxic Epidermal 

Necrolysis (penyakit kulit 

dimanifestasi dengan kemerahan dan 

kulit melecet yang mungkin merebak 

ke mata, mulut dan kemaluan).  

 

Jumpa doktor atau ahli farmasi anda 

dengan segera jika anda mengalami 

sebarang kesan sampingan selepas 

menggunakan ubat ini. 

 

Anda boleh melaporkan sebarang 

kesan sampingan atau kesan advers 

ubat kepada Pusat Pemantauan Kesan 

Advers Ubat Kebangsaan melalui 

laman web npra.gov.my [Consumers 

→ Reporting Side Effects to 

Medicines (ConSERF) or Vaccines 

(AEFI)]. 

 

 

 

 

Cara penyimpanan dan pelupusan 

Poro® Suspension 

- Penyimpanan 

Simpan dalam bekas yang kedap 

udara. Simpan di bawah suhu 30ºC. 

Elakkan daripada terdedah kepada 

cahaya dan kelembapan. Jauhi ubat 

daripada kanak-kanak.  

- Pelupusan 

Poro® Suspension perlu dilupuskan 

apabila doktor atau ahli farmasi 

menyuruh anda berhenti mengambil 

ubat ini atau apabila ubat ini telah 

melepasi tarikh luput.  

 

Ubat-ubatan tidak harus dilupuskan 

melalui air buangan atau sisa isi 

rumah. Sila rujuk kepada ahli farmasi 

anda mengenai cara yang betul untuk 

melupuskan ubat yang tidak 

diperlukan lagi. Langkah-langkah ini 

dapat membantu melindungi alam 

sekitar. 

 

Maklumat lanjut 

- Rupa dan warna produk 

Ampaian berwarna kuning, perisa 

nanas.  

- Bahan-bahan kandungan 

Bahan aktif: 

Paracetamol 

Bahan tidak aktif: 

Glycerin, Citric Acid, Quinoline 

Yellow, Pineapple Flavour, Sodium 

Saccharin, Carboxymethylcellulose 

Sodium, Colloidal Silicon Dioxide, 

Sugar, Methyl Paraben, Propyl 

Paraben, Tween, Sodium Citrate & 

Purified Water.  

 

- Nombor MAL: 

MAL22106025XZ 

 

 

 

 

Pengilang dan Pemegang 

Pendaftaran Produk 

Y.S.P. Industries (M) Sdn. Bhd. 

Lot 3, 5, 7, 12 & 14, Jalan P/7, Section 

13, Kawasan Perindustrian Bandar 

Baru Bangi, 43000 Kajang, Selangor, 

Malaysia. 

 

Tarikh kemaskini RiMUP 

22/05/2025 

 

Nombor Siri 

NPRA(R2)22/079 

 


